
ADMINISTRACION LOCAL

MUNICIPAL
SANTISO

Convocatoria proceso selectivo para a seleccion de 1 técnico/a deportivo/a polo procedemento de concurso-oposicion, incluida na oferta de
emprego publico extraordinaria do C. de Santiso para 0 ano 2023, para a estabilizacion de emprego temporal

ANUNCIO

CONVOCATORIA PROCESO SELECTIVO PARA A SELECCION DE 1 TECNICO/A DEPORTIVO/A POLO PROCEDEMENTO DE
CONCURSO-OPOSICION, INCLUIDA NA OFERTA DE EMPREGO PUBLICO EXTRAORDINARIA DO CONCELLO DE SANTISO PARA
0 ANO 2023, PARA A ESTABILIZACION DE EMPREGO TEMPORAL PREVISTA NO ARTIGO 2 E DISPOSICION ADICIONAL OITAVA
DA LEI 20/2021, DE 28 DE DECEMBRO, DE MEDIDAS URXENTES PARA A REDUCION DA TEMPORALIDADE NO EMPREGO
PUBLICO.

Expediente: G .183/2023

Logo de ver que no acordo do Pleno de data 24 de xaneiro de 2024 aprobouse o cadro de persoal de 2024, e publicada
a aprobacion definitiva do mesmo no Boletin Oficial da Provincia de A Coruna n° 41 en data 27 de febreiro de 2024,

Logo de ver que a Oferta de Emprego Publico Extraordinaria do Concello de Santiso para o ano 2023 resultou aprobada
por Resolucién da Alcaldia de data 21 de marzo de 2023, e publicada no Boletin Oficial da Provincia de A Coruiia n° 58 de
venres 24 de marzo de 2023.

Logo de ver que pola Mesa de Negociacion cos sindicatos de data 12 de marzo de 2024 adoptouse acordo sobre
criterios e desenvolvemento do proceso, entre outros.

Logo de ver que por Resolucién da Alcaldia de data 12 de marzo de 2024 aprobouse a convocatoria do proceso que se
detaia a continuacion, facéndose publica a convocatoria:

<<BASES POLAS QUE SE REXERAN 0S PROCESOS SELECTIVOS PARA A SELECCION DE 1 TECNICO/A DEPORTIVO/A POLO
PROCEDEMENTO DE CONCURSO-OPOSICION, INCLUIDA NA OFERTA DE EMPREGO PUBLICO EXTRAORDINARIA DO CONCELLO
DE SANTISO PARA O ANO 2023, PARA A ESTABILIZACION DE EMPREGO TEMPORAL PREVISTA NO ARTIGO 2 E DISPOSICION
ADICIONAL OITAVA DA LEI 20/2021, DE 28 DE DECEMBRO, DE MEDIDAS URXENTES PARA A REDUCION DA TEMPORALIDADE
NO EMPREGO PUBLICO.

PRIMEIRA. Obxecto e Normas de aplicacion.

As presentes bases regulan os procesos selectivos que se convoquen para 0 acceso a unha praza de técnico/a
deportivo/a de persoal laboral fixo do Concello de Santiso, en aplicacién da convocatoria excepcional de estabilizacion de
emprego temporal prevista no artigo 2 e a disposicion adicional oitava da Lei 20/2021, do 28 de decembro, de medidas
urxentes para a reducion da temporalidade no emprego publico.

De acordo co establecido na citada normativa, o sistema de seleccion sera o de concurso-oposicion e incluiran aquelas
vacantes de caracter estrutural que, estean ou non dentro das relaciéons de postos de traballo, estean dotadas orzamen-
tariamente e foron ocupadas de forma temporal e ininterrompidamente ao menos nos tres anos anteriores ao 31 de
decembro de 2020.

As prazas estan dotadas no Orzamento de 2024 do Concello de Santiso, e os postos recéllense no Cadro de Persoal
Laboral Temporal publicado no Boletin Oficial da Provincia de A Coruia de data 27 de febreiro de 2024 e n° 41.

A Oferta de Emprego Publico Extraordinaria do Concello de Santiso para o ano 2023 resultou aprobada por Resolucion
da Alcaldia de data 21 de marzo de 2023, e publicada no Boletin Oficial da Provincia de A Coruiia n° 58 de venres 24 de
marzo de 2023.

O Orzamento do Concello de Santiso para o exercicio 2024 resultou aprobado polo Pleno de data 24 de xaneiro de
2024, e publicada a aprobacion definitiva do mesmo no Boletin Oficial da Provincia de A Corufia de data 27 de febreiro de
2024 e n° 41.

As especificidades das prazas que se convoquen son as seguintes:

TEMPO -
SUBGRUPO POSTO PRAZAS COMPLETO RESQUISITOS ESPECIFICOS

a) Posuir a Licenciatura en Educacion Fisica/actividade fisica e do deporte ou o Grao en
ciencias da Actividade Fisica e do Deporte. No caso de titulaciéns obtidas no extranxeiro
deberase estar en posesion da correspondente convalidacién ou da credencial que acredite no
seu caso, a homologacion.

1 1 b) Posuir o permiso de conducir categoria ou clase B. No caso de permisos obtidos no
estranxeiro, deberd estarse en posesion da credencial que acredite a stia homologacion.

c) Posuir o certificado de Celga 4 ou equivalente, debidamente homologado polo érgano
competente na materia de politica lingiiistica da Xunta de Galicia, ou obter a cualificacion de
apto na proba de galego que forma parte deste proceso de seleccion.

Técnico/a

Grupo | deportivo/a

A quen resulte nomeado lle sera de aplicacién a Lei 53/84 de 26 do decembro de incompatibilidades do persoal 6
servizo das AA.PP

As presentes bases, asi como 0s seus anexos, rexeran o proceso selectivo, de conformidade co previsto a Lei Organica
3/2007, do 22 de marzo, para a igualdade efectiva de mulleres e homes; a Lei Organica 3/2018, do 5 de decembro, de Pro-
teccion de Datos Persoais e garantia dos dereitos dixitais; a Lei 30/1984, do 2 de agosto, de Medidas para a Reforma da
Funcién Publica; a Lei 7/1985, do 2 de abril, Reguladora das Bases do Réxime Local; o Real Decreto Lexislativo 781/1986,
do 18 de abril, polo que se aproba o texto refundido das disposicions legais vixentes en materia de Réxime Local; a Lei
39/2015, do 1 de outubro, do Procedemento Administrativo Comun das Administraciéns Publicas; a Lei 40/2015, do 1 de
outubro, de Réxime Xuridico do Sector Publico; o Real Decreto Lexislativo 2/2015, do 23 de outubro, polo que se aproba
o texto refundido da Lei do Estatuto dos Traballadores; o Real Decreto Lexislativo 5/2015, do 30 de outubro, polo que se
aproba o texto refundido da Lei do Estatuto Basico do Empregado Publico; a Lei 20/2021, do 28 de decembro, de medidas
urxentes para a reducion da temporalidade no emprego publico; o Real Decreto 364/1995, do 10 de marzo polo que se
aproba o Regulamento xeral de ingreso do persoal ao servizo da Administracién xeral do Estado e de provisién de postos
de traballo e promocidn profesional dos funcionarios civis da Administracién xeral do Estado; Lei 5/97 de 22 e xullo da
Admon. Local de Galicia o R.D. 364/95 de 10 do marzo, R.D. 896/91 de 7 de xullo polo que se establecen a regras basicas
e 0s programas minimos do proceso de seleccion e Lei 2/2015, do 29 de abril da Funcién Publica de Galicia e demais
lexislacién de aplicacion.

SEGUNDA. Publicidade. Convocatoria.
As presentes bases, xunto cos seus anexos, publicaranse integramente no BOP de A Coruna.

Os sucesivos anuncios relativos a esta convocatoria, publicaranse unicamente no taboleiro de edictos e na paxina web

do Concello de Santiso (https://santiso.gal/) de conformidade co previsto no art. 45 da Lei 39/2015 do Procedemento
Administrativo Comun.

TERCEIRA. Requisitos que han de reunir os aspirantes para concorrer & convocatoria.

Para formar parte nas probas de seleccion, sera necesario reunir os requisitos establecidos no artigo 56 do Texto Re-
fundido da Lei do Estatuto Basico do Empregado Publico, aprobado por Real Decreto Lexislativo 5/2015, de 30 de outubro:

a) Ter a nacionalidade espanola sen prexuizo do disposto no artigo 57 do Texto Refundido da Lei do Estatuto Basico do
Empregado Publico, aprobado por Real Decreto Lexislativo 5/2015, de 30 de outubro.

b) O conxuxe dos/as espanois/as e dos nacionais doutros Estados membros da Unién Europea, calquera que sexa a
sUa nacionalidade sempre que non estean separados de dereito. Asi mesmo, coas mesmas condicions, poderan participar
0s descendentes menores de vinte e un anos ou maiores da devandita idade que sexan dependentes.

c) As persoas incluidas no ambito de aplicacién dos Tratados Internacionais celebrados pola Unién Europea e ratifica-
dos por Espana nos que sexa de aplicacion a libre circulacion de traballadores.

d) As persoas estranxeiras que, non estando incluidas nos paragrafos anteriores, se atopen con residencia legal en
Espana.
e) Posuir a capacidade funcional para o desempeno das tarefas.

f) Ter cumpridos dezaseis anos e non exceder, no seu caso, da idade maxima de xubilacién forzosa. So por lei podera
establecerse outra idade maxima, distinta da idade de xubilacién forzosa, para o acceso ao emprego publico.

g) Non ter sido separado mediante expediente disciplinario do servizo de calquera das Administraciéns Publicas ou dos
organos constitucionais ou estatutarios das Comunidades Auténomas, nin atoparse en inhabilitacién absoluta ou especial
para empregos ou cargos publicos por resolucién xudicial, para o acceso ao corpo ou escala de funcionario, ou para exercer
funciéns similares as que desempenaban no caso do persoal laboral, no que fose separado ou inhabilitado. No caso de ser

nacional de outro Estado membro da Comunidade Europea, non atoparse inhabilitado ou en situacién equivalente nin ter
sido sometido a sancién disciplinaria ou equivalente que impida, no seu Estado, nos mesmos termos 0 acceso ao emprego
publico.

h) Non atoparse incurso en ningunha das causas de incapacidade ou incompatibilidade que determinen a lexislacién
vixente.

i) Non padecer enfermidade nin impedimento fisico ou psiquico incompatible co normal desenrolo das suas funciéns.
j) Posuir a titulacién que se recolle no apartado PRIMEIRO das presentes bases.

Os anteriores requisitos deben reunirse con referencia ao ultimo dia de prazo de presentacién de solicitudes, debendo
continuar na suda posesion durante todo o proceso selectivo sometido a sancién disciplinaria ou equivalente que impida, no
seu Estado, nos mesmos termos o acceso ao empregado publico.

CUARTA. Forma e Prazo de Presentacién de Instancias.

4. 1 °. As instancias solicitando participar no proceso selectivo axustaranse ao modelo oficial que figura no ANEXO Il
desta convocatoria, e dirixiranse ao Sr. Alcalde-Presidente do Concello de Santiso directamente ou a través dos procede-
mentos previstos no artigo 16.4 da Lei 39/2015, do 1 de outubro. O prazo de presentacion de instancias € de vinte dias
naturais (20) contados dende o seguinte 6 da publicacién do anuncio da convocatoria no Boletin Oficial do Estado.

Na instancia habera de manifestarse que se relinen todos e cada un dos requisitos que se esixen na base terceira,
referidos a data en que termine o prazo de presentacidon de instancias. A efectos informativos publicarase na paxina web
do Concello: https://santiso.gal/.

4, 2 °. A solicitude, Anexo Il, debera ir acompanada por:

a) Fotocopia compulsada de DNI ou, se ou, se é o caso, documento equivalente expedido pola autoridade competente
do pais de orixe.

b) Fotocopia compulsada da titulacién requiridas segun a clausula PRIMEIRA das presentes bases.

c) Fotocopia compulsada da documentacion xustificativa dos méritos alegados, vida laboral e copia dos contratos ou
certificados de servizos prestados nas Administraciéns Publicas.

4. 3 °. Os erros de feito que puideran advertirse poderan emendarse en calquera momento, de oficio ou a peticién da
persoa interesada.

4. 4 °. Os aspirantes quedan vinculados 6s datos que fagan constar nas suas solicitudes, podendo unicamente de-
mandar a sta modificacion, mediante escrito motivado, dentro de prazo establecido na base 4.1° para a presentacién de
solicitudes.

Transcorrido este prazo non se admitiran ningunha peticion desta natureza.
QUINTA: Admisién de Aspirantes.

5. 1°. Relacién de aspirantes: Rematado o prazo de presentaciéon de instancias, o Sr. Alcalde, no prazo maximo
dun mes, ditara resolucién aprobando a lista provisional de aspirantes admitidos e excluidos cos motivos da exclusion,
resolucién que sera publicada no BOP e no taboleiro e na paxina web do Concello, conforme ao disposto no art. 68 da
Lei 39/2015, de 1 de outubro, para emendar os defectos que motivaron a sua exclusién. No caso de non presentarse
alegacions ou correccions & lista provisional, elevarase a definitiva. A resolucion pola que se aproba a lista definitiva sera
publicada no BOR

Durante dez (10) dias, de conformidade co previsto no art. 68 da Lei 39/2015 do 01 de outubro poderase solicitar a
rectificacion de erros e presentar reclamacions as listas provisionais.

Quen non presente a solicitude da rectificacion ou reclamaciéon no indicado prazo, decaerd no seu dereito, sendo
excluido definitivamente da lista de aspirantes.

As alegacions presentadas seran resoltas no prazo de dez dias desde a finalizacién do prazo para presentacion. Trans-
corrido o devandito prazo sen que se ditou resolucién algunha, as alegacions entenderanse desestimadas.

Contra a resolucién que aprobe a listaxe definitiva, as persoas aspirantes poderan interpoiier recurso potestativo de
reposicion, diante da presidencia da Entidade, no prazo dun mes contado a partir do dia seguinte ao da publicacién no
BOP da listaxe definitiva, ou ben recurso contencioso - administrativo diante do Xulgado do Contencioso - Administrativo de
Pontevedra, no prazo de dous meses contados dende o dia seguinte ao da citada publicacién no BOR

5. 2°. Seran causas de exclusién as sinaladas:

a) Non manifestar reunir algun dos requisitos a que se refire a base terceira.

b) A omisién da sinatura na solicitude.

c) A omision na solicitude da copia do DNI.

d) Non aportar fotocopia compulsada da titulacion e do permiso de circulacion esixido.
e) A presentacion da solicitude fora do prazo establecido.

SEXTA: Tribunal cualificador.

6.1°. A slda composicion debera axustarse aos principios de imparcialidade e profesionalidade dos seus membros e
tenderase na sta composicion a paridade entre homes e mulleres, salvo por razéns fundadas e obxectivas, debidamente
motivadas, en cumprimento do establecido no artigo 53 e na Disposicién Adicional Primeira da Lei Organica 3/2077, de 22
de marzo, para a lgualdade Efectiva de Mulleres e Homes, asi como no artigo 60.1 do Texto Refundido da Lei do Estatuto
Basico do Empregado Publico, aprobado polo Real Decreto Lexislativo 5/2015, de 30 de outubro.

6.2°. A pertenza aos 6rganos de seleccidon sera sempre a titulo individual, non podendo ostentarse esta en represen-
tacién ou por conta de ninguén.

6.3°. O tribunal que valorara os méritos do concurso estara constituido por un presidente, un secretario e tres vogais
designados pola Alcaldia, de acordo co establecido no art. 60 do Real Decreto Lexislativo 5/2015, de 30 de outubro, polo
que se aproba o texto refundido da Lei do Estatuto Basico do Empregado Publico. Asi mesmo, designarase un suplente por
cada un dos membros anteriores.

6.4°. Os membros do Tribunal deberan posuir a titulacién ou especializacion igual ou superior a esixida para o acceso a
praza convocada e poderan ser recusados do xeito previsto no artigo 24 da Lei 40/2015, debendo absterse de actuar nos
supostos comprendidos no artigo 23 do mesmo texto legal.

6.5°. O tribunal non se podera constituir nin actuar sen a presencia de mais da metade dos seus membros, titulares ou
suplentes, indistintamente. No caso de ausencia do Presidente (e da persoa que o supla), sera substituido polo vogal que
figure primeiro na relacién da composicién do tribunal, e no seu defecto polo seguinte, e asi sucesivamente. No caso de
ausencia do Secretario (e da persoa que o supla) sera substituida polo vogal que corresponda segundo unha orde inversa
a descrita na lina anterior. As decisions adoptaranse por maioria de votos dos membros presentes, resolvendo no caso de
empate o voto de calidade do presidente do Tribunal. A sla actuacién axustarase estritamente as Bases da convocatoria,
non obstante, resolvera as dubidas que xurdan na sua aplicacion e podera tomar os acordos que correspondan para
aqueles supostos non previstos nas Bases. O Presidente da Corporacion resolvera de acordo coa proposta do Tribunal, que
tera caracter vinculante.

6.6°. Asesores técnicos. O tribunal podera disponer a incorporacién 6s seus traballos de asesores especialistas para
as probas correspondentes dos exercicios que xulgue oportuno. Limitdndose esta asesoria a prestar a colaboracion nas
sUas especialidades técnicas. Os ditos asesores teran voz pero non voto.

6.7°. O 6rgano de seleccion, previa comunicacion ao 6rgano competente en materia de seleccion podera nomear
axudantes administrativos/as cuxa labor consistira exclusivamente en tarefas de transcricion de documentos e outras
tarefas administrativas de apoio, sempre que estas tarefas non poidan ser desenvoltas por ningin membro do 6rgano de
seleccion. Devanditos/as axudantes ostentaran a condicion de empregado/a publico/a. Os/as axudantes administrativos/
as nomeados/as deberan ser publicados/as no taboleiro de edictos do Concello de Santiso.

6.8°. Abstencidns e recusacions. A abstencion e recusacién dos membros do Tribunal sera de conformidade cos artigos
23 e 24 da Lei 40/2015, de 1 de outubro, de Réxime Xuridico do Sector Publico. Deberan absterse de formar parte dos
organos de seleccion de persoal:

- Que nos cinco anos anteriores a publicacién da convocatoria houberan realizado tarefas de preparacion de aspiran-
tes a probas selectivas de acceso a administracion publica.

- Quen se atopen incurso en algun dos supostos a que se refire o art. 23.2 da Lei 40/2015. Os aspirantes poderan
recusalos na forma que prevé o art. 24 da referida Lei.

6.9°. O tribunal resolvera, por maioria de votos dos seus membros presentes, todas as dubidas e propostas que
xurdan para a aplicacion das normas contidas nestas Bases e estara facultado para resolver as cuestions para garantir o
debido orde nas mesmas. A suUa actuacion axustarase estritamente as Bases da convocatoria. O Presidente da Corporacion
resolvera de acordo coa proposta do Tribunal, que tera caracter vinculante.

6.10°. Os membros do érgano se seleccion deberan respectar o deber de sixilo e o secreto profesional.

6.11°. O réxime xuridico aplicable aos 6rganos de seleccidén axustarase en todo momento ao previsto para os érganos
colexiados na normativa vixente.

6.12°. O 6rgano de seleccién continuara constituido mentres no se resolvan as reclamaciéns que se pratearan ou as
dubidas que podan suscitar o proceso de seleccion.

Os membros do tribunal seran nomeados polo alcalde mediante Resolucién de alcaldia de publicarase anuncio no
Boletin Oficial da Provincia de Pontevedra.

Na sesion de constitucion do érgano de seleccion o/a presidente/ esixira aos membros do 6rgano a declaracion formal
de non acharse incurso nas circunstancias arriba relacionadas. Esta declaracion debera ser tamén cumprimentada, no seu
caso, polos/as asesores/as especialistas e axudantes administrativos/as.

Da sesién ou sesidns que celebre o tribunal levantarase a oportuna acta.

SETIMA: Sistema de seleccién. OPOSICION LIBRE-CONCURSO.

O sistema selectivo constara de duas fases concurso-oposicion.

1. FASE DE OPOSCION. Puntuard ata un méximo de 60 puntos.

A fase de oposicién consistira na realizacion dunha PROBA DE APTITUDE NON ELIMINATORIA E OBRIGATORIAS
PARA OS ASPIRANTES.

Os aspirantes seran convocados en chamamento Unico, sendo excluidos da oposicién quen non comparezan, salvo
causa de forza maior debidamente acreditada e libremente apreciada polo Tribunal.

A resolucién da alcaldia pola que se cita ao Tribunal, para a sua constitucion e para a realizacién da fase de oposicidon
e concurso, asi como as persoas admitidas para a realizacion da fase de oposicion debera de publicarase na Sede Elec-
trénica do Concello, no Boletin Oficial da Provincia e no Taboleiro de Anuncios do Concello, garantindose unha antelacion
minima de 5 dias habiles dende a data desta publicacién a data de realizacién do exercicio.

En calquera momento o Tribunal podera requirir aos opositores para que acrediten a sua personalidade.
Os candidatos deberan acudir provistos do NIF ou, na sua falta, pasaporte ou carné de conducir.
O procedemento de seleccion, na Fase de Oposicion, constara dun exercicio:

1.- Consistira en responder a 100 preguntas tipo test (mais cinco preguntas de reserva) relacionadas coas materias do
Anexo | as presentes Bases. Este exercicio tera unha puntuacion maxima de 60 puntos. Cada pregunta tera tres respostas
posibles, das cales, s6 unha é correcta.

Pregunta acertada: 0,60 puntos.

Pregunta incorrecta: - 0,15 puntos.

Pregunta non contestada: O puntos.

Este exercicio tera unha duracion de 150 minutos.
2. FASE DE CONCURSO.

Para valorarse a fase de concurso os interesados deberan acompanar xunto coa solicitude Anexo Il de participacion
no proceso selectivo a documentacion para o baremo de méritos, no que faran constar experiencia profesional, cursos de
formacién, que cumpran os requisitos previstos nas presentes bases.

Os interesados responsabilizaranse da veracidade dos documentos que presenten.

De conformidade co artigo 28.5 da Lei 39/2015, do 1 de outubro, podera requirirse a exhibicion dos documentos
orixinais para o cotexo da documentacion achegada polo/a interesado/a.

No caso de que o 6rgano de seleccion comprobe que alglin dos aspirantes realizou calquera tipo de actuacion frau-
dulenta ou incorrido en falsidade manifesta na sua solicitude, que xere competencia desleal de acordo con os principios
de igualdade, mérito e capacidade, previa audiencia ao/a interesado/a, debera emitir proposta motivada de exclusion
do proceso selectivo, dirixida ao érgano que aprobase a relacion definitiva de aspirantes admitidos/as, comunicando as
falsidades ou actuaciéns fraudulentas méritos presentados.

Contra a Resolucion do devandito 6rgano poderan interponerse 0s recursos administrativos que procedan.

Cando o idioma orixinal das certificacions, acreditaciéns ou calquera outra documentacién constitutiva de mérito sexa
distinto ao castelan ou ao galego, a persoa interesada debera presentar, xunto ao documento, traducion literal do contido
destas realizada por persoa acreditada como tradutora xurada.

Os servizos prestados nas diferentes Administracions Publicas acreditaranse mediante certificado do 6rgano compe-
tente en materia de persoal da Administracién de que se trate. No devandito certificado deberase facer constar a categoria,
corpo, escala e/o0 especialidade dos devanditos servizos, o subgrupo ou grupo de clasificacion profesional, a titulacion

esixida como requisito para o ingreso na mesma, o réxime xuridico da vinculacién (persoal laboral, persoal funcionario...), 0
tipo de vinculo (fixo, temporal, indefinido non fixo...), € o periodo de prestacion de servizos desempenado, con indicacién da
data de inicio e final, no seu caso, asi como o réxime de xornada (completa, parcial -neste caso indicarase a sua porcenta-
xe-), con indicacion do tempo no que se permaneceu en situaciéns que non con leven o desempeno efectivo de prestacion
de servizos, asi como as licenzas sen retribucion. Ademais sera preciso acompanar informe de vida laboral emitido pola
Tesoureria Xeral da Seguridade Social do Ministerio de Inclusién, Seguridade Social e Migraciéns ou organismo equivalente.

Os cursos acreditaranse mediante a presentacion do correspondente certificado, diploma ou titulo de asistencia e/o
aproveitamento a actividade formativa, no que debera constar o organismo ou entidade que convocou e impartiu a activida-
de, denominacién, datas de realizacién, contido e nimero de horas de duracion.

Para os efectos do computo de cada un dos méritos alegados, tomarase como data limite, o Ultimo dia do prazo de
presentacién de solicitudes de participacion nos respectivos procesos selectivos.

Baremacion de méritos. Os méritos acreditados polos/as interesados/as, valoraranse ata un maximo de 40 puntos,
conforme aos seguintes criterios:

2.1- EXPERIENCIA PROFESIONAL, VALORARASE ATA UN MAXIMO DE 28 PUNTOS, CONFORME AS SEGUINTES REGRAS.

a. Non se valoraran os servizos prestados como persoal eventual, persoal directivo profesional, persoal titular de
organos directivos e superiores, persoal contratado con suxeicion as regras de dereito administrativo, persoal vinculado por
un contrato non laboral de prestacion de servizos, sexa de natureza civil ou mercantil, bolseiros/as e becarios/as, nin as
practicas curriculares para a obtencidon de titulaciéns académicas. Tampouco se valoraran os realizados como alumnado
traballador contratado en desenvolvemento de programas de politicas activas de emprego.

b. Un mesmo periodo de tempo de servizos prestados non podera ser obxecto de valoraciéon por mais dun dos suba-
partados, tomandose en consideracion o mais beneficioso para o/a interesado/a.

c. No caso de que se compaxinaron dous ou mais contratos nas mesmas datas, valorarase unicamente aquel de o que
se derive a puntuaciéon mais favorable para o/a interesado/a, excepto os servizos prestados a tempo parcial nun mesmo
periodo, que se computaran ata completar o 100% da xornada laboral, sen que o exceso de xornada poida ser valorado.

d. Nos supostos de contratos de traballo a tempo parcial, computaranse os servizos prestados conforme a porcentaxe
da xornada efectivamente desenvolvida.

e. Os servizos prestados baixo a modalidade de reducion de xornada por coidado de fillos ou de coidado de familiares,
computaranse como xornada completa, excepto os prestados como temporal para a cobertura da reducion de xornada do
titular, que se computaran conforme ao sinalado para os servizos prestados a tempo parcial.

f. Consideraranse servizos prestados os dias efectivamente traballados e os periodos de excedencia forzosa, exceden-
cia voluntaria por coidado de fillos ou dun familiar ao seu cargo, excedencia por razén de violencia de xénero, excedencia
por razén de violencia terrorista, incapacidade laboral, permiso de maternidade e paternidade, situacién de risco durante o
embarazo, a adopcién e acollemento tanto preadoptivo como permanente.

g. Os servizos prestados valoraranse por meses, para estes efectos sumaranse de forma independente en dias todos
os periodos correspondentes a cada un dos subapartados que a continuacion se detallan, dividindose o resultado por
trinta, computandose como mes completo. Depreciaranse os dias do resultado final que sexan inferiores a 30 dias.

h. Polos servizos efectivamente prestados no mesmo corpo, escala ou categoria equivalente do Concello de Santiso
obxecto da convocatoria, asignarase unha puntuacion de 0,32 puntos por mes.

i. Polos servizos efectivamente prestados no mesmo corpo, escala ou categoria equivalente noutra Administracion
local, obxecto da convocatoria, asignarase unha puntuacion de 0,16 puntos por mes.

j. Polos servizos efectivamente prestados no mesmo corpo, escala ou categoria en calquera Administracion publica,
obxecto da convocatoria, asignarase unha puntuaciéon de 0,08 puntos por mes.

2.2- MERITOS ACADEMICOS, VALORARANSE ATA UN MAXIMO DE 12 PUNTOS, CONFORME AS SEGUINTES REGRAS:

a. Os cursos de formacion e perfeccionamento impartidos a empregados/as publicos/as polas Administraciéns Publi-
cas, asi como por centros ou entidades acollidos ao Plan de Formacion continua das Administraciéns Publicas directamente
relacionados coas funciéns da categoria convocada.

b. Os cursos que se refiran a adquisiciéon de competencias, habilidades e actitudes transversais. Para estes efectos
considérase materia transversal: prevencion de riscos laborais, igualdade, non discriminacion e prevencion violencia de
xénero, lingua de signos espanola, técnicas de comunicacién, traballo en equipo, transparencia no acceso a informacion
publica, proteccion de datos, idiomas, informatica, procedemento administrativo, calidade dos servizos e dixitalizacion na
administracion electrénica.

Valoraranse ata un maximo de 12 puntos, a razén de:
0,005 puntos por hora de formacién recibida.

Cando a acreditacion dos cursos ou diplomas figuren en créditos, realizarase a equivalencia dun crédito igual a 10
horas.

Tampouco se valoraran os derivados de procesos selectivos ou preparatorios de procesos de promocién interna in-
dependente e os diplomas relativos a xornadas, seminarios, congresos, simposios, talleres e similares, nin a formacion
especializada que resulte imprescindible para a obtencién dunha titulacién académica determinada ou para o exercicio
dunha profesion.

En ningun caso seran obxecto de valoracion como mérito aqueles utilizados para cumprir algin dos requisitos de
acceso a categoria obxecto da convocatoria.

Para estes efectos valoraranse por igual os cursos de formacion de asistencia e de aproveitamento recibidos.

Os cursos de formacion recibidos no seu pais de orixe por nacionais doutros Estados membros da Unién Europea,
sempre que sexan equivalentes aos anteriormente indicados, seran, asi mesmo, obxecto de valoracion.

Para aqueles aspirantes que non acrediten o nivel de galego requirido deberan realizar unha proba de Coiecemento da
lingua galega:

A proba de cofiecemento do idioma galego unicamente sera obrigatoria para o persoal aspirante que non acredite o
titulo de galego ou a validacion correspondente, ou estar en posesion do Celga correspondente segundo se indique na
clausula PRIMEIRA. O exercicio de galego para os aspirantes que deban realizar a proba de cofiecemento do idioma galego
cualificarase como apto ou non apto. Esta proba non tera caracter eliminatorio, os que non a superen teran dous anos para
facer o curso. De non realizar este curso, non poderan participar en ningin proceso de promocion ou provision de postos
que se convoque.

A proba consistira na traducién dun texto de castelan para galego ou de galego para castelan, cuxo contido
correspondera ao nivel de galego esixido.
OITAVA: Calificacién final do proceso selectivo.

A cualificacion final do proceso selectivo sera a resultante da suma final da cualificacion outorgada polo 6rgano de
seleccion aos/as aspirantes na fase de oposicién e na fase de concurso, sen que en ningln caso poida ser superior a 100
puntos.

a. No suposto de empate entre dous ou mais aspirantes, este desfarase conforme a seguinte orde:
a. En primeiro lugar, tera prioridade o aspirante con maior puntuacién obtida na fase de oposicién.
b. En segundo lugar lugar, tera prioridade o aspirante con maior puntuacién obtida na fase de concurso no apartado 2.1.h.

c. De persistir o empate, terase en conta toda a antigiedade que se recofeza a cada traballador ou traballadora de
forma individual, sen que opere a limitaciéon de puntuacién reflictida nas presentes bases de estabilizaciéon, computada a
mesma baixo as normas indicadas no referido apartado.

d. De persistir o empate, terase en conta a maior puntuacion obtida na fase de concurso nos apartado cursos de
formacion.

e. De persistir o empate, este desfarase conforme ao nidmero obtido no sorteo publico que tera lugar unha vez
publicada a lista definitiva de aspirantes admitidos. O aspirante cuxo nimero de orde na citada lista coincida co ndmero
obtido no sorteo tera preferencia en caso de empate, e a continuacién os/as aspirantes que tefan asignados os niimeros
consecutivos sobre o resto.

NOVENA: Relacion final de aprobados/as do proceso selectivo.

Finalizado o proceso de seleccion, o 6érgano de seleccién publicara a relacion de aprobados/as, pola orde de puntuacion
alcanzado, con indicacién do documento nacional de identidade, conforme ao establecido na Lei Organica 3/2018, do 5 de
decembro, no taboleiro de edictos e na paxina web do Concello de Santiso.

Simultaneamente & sua publicacion no devandito taboleiro, o 6rgano de seleccion elevara a relacion expresada ao
titular do 6rgano competente e publicarase no Boletin Oficial da Provincia de Pontevedra.

0 6rgano de seleccion non podera declarar que superaron o0 proceso selectivo un nimero superior de aspirantes ao de
prazas convocadas.

Non obstante o anterior, sempre que o 6rgano de seleccion propuxese o nomeamento de igual nimero de aspirantes
que o de prazas convocadas, e co fin de asegurar a cobertura das mesmas, cando se produzan renuncias dos/as aspiran-

tes seleccionados/as ou cando da documentacién achegada por estes/as dedlizase que non cumpren 0s requisitos esixi-
dos ou por circunstancias sobrevindas deduzase a imposibilidade de incorporacion dalgun dos/as aspirantes, da sinatura
contrato, o érgano competente podera requirir do 6rgano de seleccion relacion complementaria das persoas aspirantes que
sigan aos/as propostos/as para o seu posible nomeamento como persoal laboral fixo.

0 acto que poiia fin ao procedemento selectivo debera ser motivado. A motivacién dos actos do 6rgano de seleccion
ditados en virtude de discrecionalidade técnica no desenvolvemento do seu labor de valoracion estara referida ao cumpri-
mento das normas regulamentarias e das bases da convocatoria

DECIMA: Presentacién de documentos, nomeamento e sinatura do contrato.

Os aspirantes propostos presentaran no prazo maximo de 20 dias naturais, contados a partir do momento en que se
faga publica a relaciéon de aprobados, os documentos acreditativos de reuni-los requisitos establecidos na convocatoria:

a) Fotocopia e orixinal do DNI ou, se ou, se é o caso, documento equivalente expedido pola autoridade competente do
pais de orixe.

No caso de aspirantes que concorresen ao proceso selectivo por tratarse de conxuxes, ou descendentes do cénxuxe,
de espanois ou nacionais de paises membros da Unién Europea deberan presentar os documentos expedidos polas
autoridades competentes que acrediten o vinculo de parentesco e unha declaracion xurada ou promesa do espaiol ou do
nacional da Unién Europea co que existe este vinculo, de que non esta separado/a de dereito do seu coénxuxe e, no seu
caso, do feito de que o/a aspirante vive as slias expensas ou esta ao seu cargo.

As persoas estranxeiras que, non estando incluidos nos paragrafos anteriores, atépense con residencia legal en
Espana, e haxan participado para o acceso a prazas de persoal laboral, deberan achegar fotocopia e orixinal da tarxeta ou
autorizacion de residencia.

b) Fotocopia e orixinal da titulacién requirida na clausula PRIMEIRA.

c) Fotocopia e orixinal da documentacion xustificativa dos méritos alegados, vida laboral e certificados de servizos
prestados nas Administracions Publicas.

d) Declaracién xurada ou promesa de non ser separado/a mediante expediente disciplinario do servizo de calquera
das Administracions Publicas ou dos 6rganos constitucionais ou estatutarios das Comunidades Auténomas, nin acharse
en inhabilitacién absoluta ou especial para o desempeiio de funciéns publicas por resolucién xudicial para o acceso a
escala, subescala, clase e categoria de funcionario/a en o que fose separado/a ou inhabilitado/a. Os/as nacionais doutros
Estados deberan acreditar igualmente non acharse inhabilitados/as ou en situacién equivalente nin ser sometidos/as a
sancion disciplinaria ou equivalente que impida, no seu Estado, nos mesmos termos, 0 acceso a funcién publica.

e) Certificado médico oficial acreditativo de non padecer enfermidade nin impedimento fisico que impida o desempeno
das funciéns propias do posto.

f) Tarxeta da Seguridade Social.
g) Numero de conta bancaria.

Conforme ao disposto no artigo 23.2 do Real Decreto 364/1995, do 10 de marzo, quen dentro do prazo indicado na
base décima, e salvo os casos de forza maior, non presentasen a documentacion esixida nestas bases ou do exame da
mesma deducisese que carecen dalgun dos requisitos esixidos polas mesmas non poderan dilixenciarse os contratos do
persoal laboral fixo, quedando anuladas todas as suas actuacions, sen prexuizo da responsabilidade na que puidesen
incorrer por falsidade nas suas solicitudes de participacion.

Unha vez comprobado que o aspirante proposto presentou a documentacién esixida, serd nomeado polo Sr. Alcalde-
Presidente, resolvendo o proceso selectivo e procederase a formalizacion do contrato laboral, conforme 6 previsto na
vixente lexislacién. Formalizarase o contrato no prazo dun mes a partir da publicacion do nomeamento. Para adquirir a
condicion de persoal laboral fixo, 0 aspirante seleccionado, debera superar satisfactoriamente un periodo de proba dun
mes. No caso de non superalo, a administracion daralle traslado por escrito motivado; a rescisién durante este periodo non
dara lugar a indemnizacién. Quen resulte nomeado para ocupar o posto quedara sometidos 6 réxime de incompatibilidades
establecido na lexislacion vixente.

DECIMO PRIMEIRO.- Incidencias.

As presentes bases e convocatoria poderan ser impugnadas de conformidade co establecido na Lei 39/2015, de 1 de
outubro, do Procedemento Administrativo Comun das Administracions Publicas.

Asi mesmo, a Xurisdicién competente para resolver as controversias en relacion cos efectos e resolucion do contrato
laboral sera a Xurisdicién Social.

Contra a convocatoria e as suUas bases, que esgotan a via administrativa, poderase interpor polos interesados recurso
de reposicién no prazo de un mes ante a Alcaldia, previo ao contencioso-administrativo no prazo de dous meses ante o
xulgado do Contencioso-Administrativo de Pontevedra, a partir do dia seguinte ao de publicacién do seu anuncio no taboleiro
de anuncios e sede electrénica do Concello.

DECIMO SEGUNDO. Proteccion de datos
En cumprimento da obrigacién prevista polo artigo 13 do Regulamento (UE) 2016/679, do 27 de abiril, relativo a pro-
teccién das persoas fisicas no que respecta ao tratamento de datos persoais e & libre circulacion deses datos, en diante,

Regulamento Europeo de Proteccién de Datos, informamoslle de que os datos que nos facilita pasaran a formar parte dun
rexistro de tratamento xestionado polo seguinte responsable:

1.- DATOS DO RESPONSABLE
Identidade do responsable do tratamento: CONCELLO DE SANTISO, provisto de CIF P1508000E
Domicilio en Rua Agro do Chao s/n Santiso, A Coruna
Teléfono: 981 818 501 Correo electronico: david.criado@santiso.gal
2.- DATOS OBXECTO DE TRATAMENTO
Os datos obxecto de tratamento son os seguintes:
- Nome e apelidos, NIF, domicilio, teléfono e enderezo electrénico
- Datos académicos
- Datos profesionais de experiencia laboral
3.- FINALIDADE DO TRATAMENTO

A recollida e tratamento dos Datos Persoais que vostede nos facilita realizarase exclusivamente coa finalidade de que
poida participar no proceso de seleccién de persoal en curso no que vostede participa voluntariamente. Publicacion de
admisién de candidaturas e publicacion de resultados do proceso de seleccion de persoal.

Os datos seran conservados exclusivamente durante o tempo que dure o presente proceso de seleccion.
4.- LEXITIMACION

Base Xuridica do tratamento

En cumprimento do establecido polo artigo 13 do Regulamento Europeo de Proteccién de Datos inférmaselle que a
base xuridica para o presente tratamento é o consentimento que vostede nos facilita coa entrega dos seus datos asi como
a necesidade de disponier deles para poder ter en conta a sua candidatura nos procesos de seleccion de persoal que se
desenvolvan pola Concello de Santiso. Vostede podera exercer en todo momento o dereito para revogar o consentimento
que agora outorga para este tratamento, pero informamoslle que dita revogacion suponera automaticamente a exclusion
da nosa listaxe de candidatos e, en consecuencia, a imposibilidade de que a sla candidatura sexa tomada en conta nos
nosos procesos de seleccion de persoal.

5.- DESTINATARIOS

No se cederan datos a terceiros, salvo obrigacion legal.

6.- DEREITOS

En virtude do disposto nos artigos 15 a 22 do Regulamento Europeo de Proteccion de Datos, en calquera momento vos-
tede podera exercer os seus dereitos de acceso, rectificacion, supresion, limitaciéon do tratamento, portabilidade, oposicion

e a non ser obxecto de decisidons individualizadas automatizadas, incluidas a elaboracién de perfis, dirixindose por escrito
a través do correo ordinario ao Concello de Santiso ou por correo electrénico a david.criado@santiso.gal

Igualmente vostede ten dereito a retirar en calquera momento o consentimento prestado previamente para o tratamen-
to dos seus datos persoais. Por ultimo, informamoslle que vostede ten tamén dereito a expor a correspondente reclamacion
ante a autoridade de control competente en materia de proteccion de datos, se considera que vulneramos algin dos
dereitos que o Regulamento de Proteccion de Datos ou a stia norma de desenvolvemento reconécenlle.

En Santiso na data da sinatura electrénica.- O Alcalde, Manuel Adan Lépez.

ANEXO I: TEMARIO
Parte Comiin

1. A Constitucion espanola de 1978: principios xerais e estructura. Dereitos fundamentais e liberdades publicas. A
Coroa, as Cortes Xerais, o poder Xudicial e o Goberno na Consttucion.

2. 0 Goberno. Funciéns e potestades. Composicion, designacion e remocion do Goberno e o seu Presidente.

3. O municipio: concepto e elementos. Competencias propias, compartidas e delegadas. Os servizos minimos. A
reserva de servizos. O termo municipal. A poboacién municipal. O estatuto dos vecinos.

4. A organizacién municipal nos concellos de réxime comun. Organos necesarios e érganos complementarios. O Pleno.
O Alcalde. Os tenentes de Alcalde. A Xunta de Goberno Local. Competencias de cada un deles. A participacién dos vecinos
na xestion municipal.

5. Contratos do sector publico. Delimitacion dos tipos contractuais. Contrato de obras. Contrato de concesion de obras.
Contrato de concesioén de servizos. Contrato de subministracién. Contrato de servizos. Contratos mixtos.

6. A relacion xuridico-administrativa. Concepto. Suxeitos: a Administracién e o administrado. Capacidade e repre-
sentacion. Rexistro electronico de apoderamento. Dereitos do administrado e intereses lexitimos. Os actos xuridicos do
administrado. O procedemento administrativo: concepto e clases.

7. 0 expediente administrativo: especial referencia a tramitacion electrénica do expediente administrativo. Termos e
prazos. O computo de prazos nos rexistros. A ampliacion de prazos e a tramitacién de urxencia.

8. 0 orzamento das entidades locais. Elaboracién e aprobacion. Principios orzamentarios. A estrutura orzamentaria: a
clasifcacion econémica de gastos e ingresos.

9. Os funcionarios da Administracion local. Organizacion da funcion publica local. A oferta de emprego publico e as
relacions de postos de traballo. Dereitos e deberes dos empregados publicos locais. Faltas e sancions. O procedemento
disciplinario.

Parte especifica
10. As instalaciéns deportivas no Concello da Estrada. Inventario e caracteristcas.
11. Actividades fisicas no medio natural. Tipos, clasificacién, organizacién, seguridade e impactoambiental.

12. Lugares de interés e areas recreativas para o desenvolvemento de actvidades fisicas e deportivas no Concello de
Santiso.

13. Actividades deportivas e asociacions no Concello de Santiso.

14. Deportes | Xeneralidades: futbol, futbol sala e baloncesto.

15. Deportes Il Xeneralidades: baloman e voleibol.

16. Deportes lll Xeneralidades: actvidades fisicas e deportes na natureza.
17. Instalaciéns deportivas e o seu mantemento.

18. Os deportes colectivos.

19. Os deportes individuais.

20. A preparacién de actividades recreativas

21. A xerencia deportiva. O xerente.

22. A organizacion do servizo municipal de deportes.

23. O Deporte Escolar.

24. O sistema muscular.

25. O sistema 6seo-articular.

26. O sistema cardiorrespiratorio.

27. O sistema cardiovascular.

28. Animacién deportiva. Programas.

29. As piscinas: tipos, caracteristcas, funcionamento, utlizacioén e lexislacion.
30. Os campos de futbol: tipos, caracteristcas, funcionamento, utlizacién e lexislacion.

31. Competencias das administracions en materia de E.F e deportes.

32.
33.
34.
35.
36.
37.
38.
39.

A planificaciéon deportiva municipal.

Programas deportivos municipais.

Formas de xestién dos servizos deportivos municipais.

Niveles de proceso de planificacion.

Condicién fisica: sistemas para o desenvolvemento das capacidades fisicas basicas.
Principios basicos do adestramento da condicién fisica.

Principios basicos para o axeitado desenvolvemento da condicion fisica.

Factores que intervenen no traballo do desenvolvemento da condicion fisica: intensidade e volume; recuperacion,

duracién e repeticions.

40.
41.
42,
43.
44,
45,

O sistema cardio-respiratorio. Estructura e funciéns.

A forza como capacidade fisica basica. Consideraciéns teéricas. Tipos de forza.

A resistencia. Concepto, tipos e factores dos que depende. Métodos e medios de desenvolvemento.
A velocidade como capacidade fisica basica. Consideracions teédricas. Tipos de velocidade.

O sistema nervioso. Organizacion do sistema nervioso.

Nutricién e actividade fsica. Metabolismo basal e calorias. Tipos de actividade fisica e gasto enerxético.

ANEXO Il SOLICITUDE PARA PARTICIPAR NO PROCESO DE ESTABILIZACION DE EMPREGO DO CONCELLO DE SANTISO 2023

DATOS DO SOLICITANTE

Nome e Apelidos NIF

Grupo/Subgrupo Escala Subescala

Denominacién do Posto

OBXECTO DA SOLICITUDE

EXPON
Que, vista a convocatoria anunciada no Boletin Oficial da Provincia, de data , en relacién coa convocatoria para a provisién do posto de en
quenda libre, mediante o sistema de concurso-oposicion, conforme &s bases publicadas no Boletin Oficial da Provincia niimero , de data

DECLARA BAIXO A SUA RESPONSABILIDADE
- Que son conecedor da convocatoria para cubrir a praza arriba referenciada.
- Que acepto as bases e que relino todos e cada un dos requisitos esixidos na convocatoria, en concreto 0s seguintes:
o Ter nacionalidade espafiola, comunitaria ou asimilada.
o Posuir a capacidade fisica e psiquica necesaria para o exercicio das correspondentes funcions.
o Non ter sido separado/a mediante expediente disciplinario, do servizo das Administraciéns Piblicas, nin atoparme inhabilitado para o exercicio de funciéns piblicas e
de non atoparme incurso en ningunha das causas de incapacidade ou incompatibilidade que determinen a lexislacion vixente
o Non superar a idade de xubilacién forzosa.
o0 Posuir a titulacion e os demais requisitos esixidos.
- Que me comprometo no caso de obter a praza, e dentro do prazo sinalado nas bases da convocatoria, a presentar os documentos relacionados nas mesmas, asi como

cumprir os demais requisitos esixidos nas referidas bases, en particular os que sinala a Lei 53/1984, de 26 de decembro, de incompatibilidades do persoas ao servizo
das Administraciéns Plblicas.

- Que aporto todos os documentos que se relacionan nas presentes bases.
- Declaro baixo a mifa responsabilidade que os datos facilitados son certos.

Por todo o cal, SOLICITO que, de conformidade co disposto nos artigos 80 e 81 da Lei 2/2015, de 29 de abril, do emprego publico de Galicia, admitase esta solicitude
para o proceso de provision referenciado.

Santiso, a ............ (o [T, de

Santiso, a 12 de marzo de 2024
O Alcalde,
Manuel Adan Lépez.

